
 Kakaɖedzitɔe la gomekpɔkpɔ wònye nam be megbɔ va agbadɔa
me, ŋdi sia. Ɖeko nyemenya o…Nɔviŋutsu Neville gblɔ bena

ame geɖewo mete ŋu le nye gbe sem le megbe ɖaa o. Ɖe miete ŋu
le ŋkɔnye sem nyuie azɔ, le megbe afima? Esɔ gbea? Esɔ gbe. Ame—
ame vi sue menye, eyata ele be mawɔ hoo geɖe be amewo nanya
be meli.
2 Ke la, meɖo ŋku dzi be eva me kpɔ esime menɔ dɔ wɔm le Dukɔme
Dɔwɔƒe. Menɔ atrakpuia liam…Ke medona afɔkpa gã glodzo, siwo
gɔme gaviwo le, ɖe yameka dzi zɔzɔ ta. Eye menɔ atrakpuiawo liam
yina. Ke Aƒn. Ehalt, si enye xɔñye la, nɔ titina kaƒomɔã dzi. Meka ɖe
dzi be Am. Ginther si le afima ate ŋu adze sii, bɔbɔe ŋutɔ. Ale Edith
gblɔ bena, “Billy, hoowɔwɔ sɔgbɔ na wò wu amesiame, evɔ wòenye
ame tukuitukuitɔ, si mekpɔ kpɔ.” Menɔ nenem gavi glodzoawo tum
anyi, ne mele atrakpuiawo liam.
3 Meɖo ŋu be, “Ã, Edith, metukui ale gbegbe ta, ele be mawɔ
amesiame nanya be meva ɖo, ne mewɔ hoowɔwɔ fũ.”
4 Enyo, fifi laa ko meyi xɔa me ɖaƒo ka. Nɔviŋutsu Neville na
menya be mía xɔlɔ̃ vevie, Nɔviŋutsu Roy Roberson, esime meva
subɔsubɔa ŋdi sia o la, ɖe wòdze dɔ ta. Eƒe…Aɖu wɔwɔa ɖe le nu
me nɛ. Si na be eƒe glã te, eye wòho asra nɛ. Eye mesusu be, ele be
woahoe nɛ, kaba ŋutɔ. Ke Roy le na mí abe mía fofo ene le afisia,
eye míelɔñɛ. Eye megblɔ nɛ bena, “Nɔviŋutsu Roy, me—meyina ɖe,
subɔsubɔa me, le minuti ʋeea ɖewo me.” Megblɔ be, “Meyina be
mabia tso hamea si be míado gbe ɖa ɖe tawò, ŋdi sia,” kple etsɔ esime
wòayi afima, be woakpɔ egbɔ nɛ. Aɖua mie tra, alo nane nenema, esi
womedee nyuie o ta, eye wòhiã be woakpae ɖa, eye woaɖee ɖa.
5 Nɔviŋutsu Roy nye asrafo deaʋakpɔa, abe alesi mi katã mienyae
ene, si gbɔ tso Xexemeʋa Gã Evelia me, amesi xɔ tukpe hekaka
keŋkeŋ. Eye ne menye Mawu ƒe dɔmenyonyo ye o la, anye matsi
agbe gɔ̃ hã o. Wokɔe daɖe amekukuwo dome, ɤeyiɤi didi aɖe; abɔwo
gbã tsi afii, eye atawo gbã, katsugã eveawo ku kpàɖii. Ke dɔkita gblɔ
bena, “Ne egatsi agbe hã, mate ŋu aɖe afɔ azɔ gbeɖe o.” To Mawu ƒe
amenuveve me la, ele dɔ wɔm gbesiagbe, elia to kple nusianu. Mawu
nyo dɔme nɛ elabena enye ame ɖɔʋui, eye míelɔñɛ. Ke míawo, míe—
míenye kura…

6 Ne míenɔ agbe nyuie la, menye ema gɔmee nye be ɖe míexɔ
abɔtasisi ɖe xaxawo ŋu o. Le anukware me la, egɔme enye be xaxawo
katã atrɔ ɖe mía ŋu. “Elabena amedzɔdzɔe ƒe fukpekpewo sɔgbɔ, gake
Mawu ɖenɛ le wo katã me.” Eyae nye akpa si dzeani.
7 Eyata míele gbedodoɖa tɔxɛ biage ŋdi sia, ɖe Nɔviŋutsu Roy ta.
Mele ɖokuinye biam se be ɖe amea ɖe le xɔa me afisia, hã, si di
be woado gbe ɖa ɖe ye ta, aɖo ŋku ye dzi le gbedodoɖa nyatia ɖe
me mahã? Ɖe woalɔ̃ ado woƒe asiwo ɖe dzia. Esɔ gbe. Esia nyo. Mina
míatsi tre ɤeyiɤi via ɖe ko, ne mialɔ̃ ko, esime míado gbe ɖa.
8 Aƒetɔ, míeva egbe, le sabat ŋkeke ƒe agudzedze. Ke ɤe to eƒe
mɔzɔzɔ gɔme azɔ, be wòasagba ɖe xexeame dzi, ahe kekeli kple agbe
vɛ na nusiwo woɖoe ɖi na be wòawɔ na nenema. Eye le subɔsubɔ
la ƒe gɔmedzedze si ke…Míenye Wò Hamea ƒe akpaa ɖe, si woyɔ be
woalé dɔyɔyɔ ƒe subɔsubɔ la ɖe te, ŋutilãme dɔyɔyɔ na ŋutilã la; bene
míawu mía Aƒetɔ yayratɔ la ƒe dzodzrowo kple didiwo nu Amesi ŋuti
wode abie ɖe míaƒe dzidadawo ta, eye wotsɔ Eƒe kabiwo yɔ dɔ mí. Eye
míedi be míabia, esi míele subɔsubɔa gɔme dzem, alesi eƒe aʋalawo
to ʋuʋlu, le hadzidziwo me, eye míaƒe dziwo dea si lialia me yi dzi la,
be ŋdi sia, Aƒetɔ, míaɖo ŋku, mía nɔviŋutsu, lɔlɔã, Roy Roberson dzi,
Wò dɔtsɔla gblɔe la dzi. Ke míenyae bena Èɖe eƒe agbe le aʋagbedzi,
eye Nènyo dɔme nɛ. Ke egbe la ele fu kpem le dɔléle si me, ale be
mete ŋu va hamea me o.
9 Ke, Aƒetɔ, esime wonɔ gbe dom ɖa le Yohanes Marko ƒe aƒeme la,
Mawudɔla aɖe ɖi va gaxɔa me, afisi Petro le le kɔsɔkɔsɔwo me, heʋu
ʋɔtruawo, nukutɔe, eye wòkplɔe dogoe.
10 Oo Aƒetɔ, Èganye Mawu kokoko. Mawudɔla mawo le Wò gbeɖeɖe
te ŋdi sia. Míedo gbe ɖa, Aƒetɔ, bena esime míele gbe dom ɖa le afisia
le Mawu ƒe aƒeme la, Mawudɔlawo nayi Nɔviŋutsu Roberson ƒe me.
Eƒe didi enye be yeanɔ yeƒe teƒe le afisia, gake dɔléle xaxɛ ɖi. Ke
Mawu ƒe Dɔlawo naɖe gae dzro, ahada gbe le eŋu, ale be wòagate ŋu
ava xɔ eƒe teƒe ake le Mawu ƒe aƒeme.
11 Ame bubuwo gali siwo le nu sesẽwo me tom, wo—wole dɔ lem.
Ke míekpɔ nyɔnu tsitsia ɖe, si edo eƒe asiwo ɖe dzi, esi yina anyi
nɔ ge, hele bu tɔm ɖe afɔwo dzi. Eva Mawu ƒe aƒeme, be woayɔ dɔ
ye. Aƒetɔ, na be, ne ele go dom la, wòazɔ adzo kple ɖetugbuime ƒe
awuyaya kple sɔhɛnyenye.
12 Ame bubu siwo katã do woƒe asiwo ɖe dzi la, ame geɖewo doe
ɖe dzi le wo dome, elabena woŋlɔe ɖi, eye míegbugbɔ gblɔe fifi laa
bena, “Ame dzɔdzɔe ƒe fukpekpewo sɔgbɔ, gake Mawu ɖenɛ tso wo
katã me.” Na míadzo egbe sia aɖo xɔse me, aɖo xɔse ƒe abɔwo me, si

ke aɖe ga mí tso dɔléléwo kple fukpekpewo me. Ne subɔsubɔa wu nu
la, na be ame gbɔdzɔa ɖeke naganɔ mía dome o.
13 Neva me dzro, Aƒetɔ, bena dzimaxɔsetɔ ɖesiaɖe nazu xɔsetɔ. Eye
esime míenɔ ŋugble dem le Wò Nya la ŋu la, na ne Gbɔgbɔ Kɔkɔe
la natsɔ Nua ahade Nua míaƒe dziwo me, ahawu tsi Nua vaseɖe
esime Nua natrɔ zu kutsetse tso Nya la me. Wɔ esia na mí, Aƒetɔ,
le esime míebɔbɔ míaƒe tawo le bɔbɔenyenye me hebiae le Yesu ƒe
Ŋkɔ me. Amen.

Miate ŋu anɔ anyi.
14 Zi ɖeka hafi míage ɖe ŋdi sia ƒe subɔsubɔ ƒe gbedasia me la, medi
be made esia miaƒe susuwo me, miɖo to nyuie. Ne ame ɖe le mia
dome si xɔ mɔkeke, hedi be yeakpɔ gome le subɔsubɔawo dometɔ
ɖeka me si ava me le Middletown, Ohio la, ele egɔme dze ge Dzoɖa,
si gbɔna gbe, ava me le asaɖateƒe.
15 Ènya asaɖateƒe la ƒe ŋkɔa, Gene? [Nɔviŋutsu Gene gblɔ bena,
“Wogblɔ be edidi agbadroƒe wuieve tso Middletown gbɔ.”—Tala.]
Nɔviŋutsu Sullivan. Middletown nye du sue aɖe, mesusu be kloe la
anɔ abe Jeffersonville afisia ene. Basketbɔlu ƒoƒea ɖee. Nɔviŋutsu
Sullivan enye kplɔla le afima. Ɖesiaɖe le Nyanyuie Bliboa ƒe
hameawo me, esiwo lade blaade kple edzivɔ gbogboa ɖewo la wowoe
kpe asi ɖe takpekpe sia ŋu la, woate ŋu agblɔ afisi asaɖateƒe la
le na mi.
16 Ke dzeƒe xɔwo anɔ asaɖateƒea fũ, nenemae wogblɔ nam, bena
woaxɔ amesiwo le vava ge la. Ke takpekpeawo le gɔme dze ge
Dzoɖagbe va ɖo Memleɖagbe, ŋkeke ade sɔŋ. Eye mava eme le
Kwasiɖagbe o, ɖe hame bubuawo ta, ale be woate ŋu ayi ɖawɔ
woƒe subɔsubɔwo le ɖoɖonu. Ɖewohĩ, dɔyɔyɔ subɔsubɔ anɔ anyi, alo
woado gbe ɖa ɖe dɔnɔwo ta, le zã sia zã me. Ke wokpe amewo katã.
Eye esia adze egɔme le Dasiamime 10 lia dzi, vaseɖe 15 lia dzi, tso
Dzoɖagbe va ɖo Memleɖagbe. Ke ne miele mɔkeke, eye—eye miaƒe
mɔkeke gogo, eye miedi be yewoawɔ eŋudɔ le mɔ sia nu la, enyo, tsã
ɖe adzɔ dzi na mí be míakpɔ mi.
17 Medi be made dzi ƒo na amesiwo katã womenyrɔ̃ kple Kristotɔ
ƒe nyɔnyrɔ̃ o la, be woatɔ te ŋdi sia abu eŋu kpɔ. Eye woadzra ɖo na
nyɔnyrɔ̃ ƒe subɔsubɔ si ava me, le minuti blaene vɔ atɔ̃ megbe tso fifia
dzi, mebui nenema. Ema anye le hamea me afii.
18 Míedi vevie be míade dzi ƒo na amewo bene woaxɔ Kristotɔ ƒe
nyɔnyrɔ,̃ esime míenyae bena ele vevie na ɖeɖekpɔkpɔ. Elabena mía
Aƒetɔ ŋlɔe daɖi, Eƒe dɔdɔ mamlɛae, Eƒe dɔdɔ mamlɛa na Hamea. Alo,
esime Wode dɔ asi na Hamea, zi mamlɛa la, Egblɔ bena, “Miyi ɖe
xexea katã me, eye miaɖe gbeƒã Nyanyuie la na nuwɔwɔwo katã.

Amesi ke xɔe se eye wonyrɔẽ la akpɔ ɖeɖe.” Eyata míenyae bena ele
vevie bena woanyrɔ̃ mí to nyɔnyrɔ̃ ɖe tsime dzi.
19 Ke dzi adzɔ mí be míawɔ subɔsubɔ sia na mi, amesiwo katã
xɔ nyaƒoɖamenu bena Yesu Kristo nye Mawu ƒe Vi, bena Eku heɖe
nuvɔw̃ɔlawo, eye wò hã ènye amesiwo Wòku heɖe dometɔ ɖeka; eye
èdi be yeava bene woanyrɔ̃ ye le Yesu Kristo ƒe Ŋkɔ me hena yeƒe
nuvɔw̃o ƒe keke; atsɔ nɔ gbɔgblɔm, na xexeame, bena yexɔ se be
wotsɔ yeƒe nuvɔw̃o ke ye, eye azɔ yele Aƒetɔ Yesu ƒe nusrɔl̃a zu ge,
eye yeakpɔ yeƒe tsitrenɔƒe.
20 Ne hamea ɖeke meli na wò si me nayi o la, anye dzidzɔ na mí
be nava subɔ kpli mí. Hamevi aɖeke mele mía si le afisia o. Enye
agbadɔ la le ʋuʋu ɖi, na Kristo ƒe Ŋutilã la katã, tso kɔmahatsɔŋkɔ
ɖesiaɖe me. Míele tsitre abe hame si doa ka kple xɔsehawo katã
ene. Eye míeʋua míaƒe ʋɔtru na amewo katã, meka amesi wonye o,
woƒe ŋutigbalẽ, ameƒome, alo dzixɔse o, míedoa dzaa na amesiame.
“Amesiame si di ko la, neva.” Eye ne hame aɖeke meli na mi ɖe vo o
la, adzɔ dzi na mí be miava asubɔ kpli mí. Naneke meli si me woaɖo
o. Wò nya zɔ ge ɖe eme esime ʋɔtruawo le ʋuʋu ko, ke nasubɔ kpli
mí. Ye katã koe hiã nawò; va nenema ko. Va kple dzi si le nuvo, de
asi dɔa me, eye nakpe ɖe mía ŋu esime míele agbagba dzem hena
Mawu ƒe Fiaɖuƒea ƒe ŋgɔgbe yiyi. Elabena, míexɔe se be ɤeyiɤi la, tu
aƒe, bena nusiwo ŋuti woƒo nu tso le Biblia me la na wunu.
21 Ɖikeke mele ŋu o be ame geɖewo le mia dome xlẽ Khrushchev,
ƒe nyagbɔgblɔ le U.N., nyitsɔ laa, abe alesi Canada nyadzɔdzɔgbalẽ
aɖe ŋlɔe, eye xɔñye aɖe gblɔ nam ene. Ebena, “Ne Mawu li la, ke Ele
klalo aganya ame le gbedoxɔ la me, ahaɖe mi kapitalisteawo ɖa ake,
sigbe alesi Wòwɔe le gɔmedzedzea me ene.” Ke azɔ miate ŋu axlẽ nu
le fliawo domee, “Ele klalo aganya ame le gbedoxɔ la me ake.” Ke
ɖe menye nu dziŋɔ be, communistetɔ aƒo nu nenema oa? Eƒe nya le
me, tsyo. Ele teƒe. Kapitalisteawoe nye amesiwo, he tɔtɔtɔtɔ la vɛ, le
gɔmedzedzea me. Míawoe nye kapitalisteawo.
22 Meɖo to ame vevi, míaƒe kplɔla lɔlɔã, Nɔviŋutsu Neville, wɔ
nyanuɖeɖe aɖe le eƒe televizin…alo radio dzi ƒe wɔna me boŋue,
nyitsɔ ŋdi, nusi ŋu mebu zi geɖe, le nye susu me. Ɖeko nyemete
ŋu le eŋlɔm be o. Megbugbɔ gblɔe na xɔñye aɖe, etsɔ fiẽ. Ke nuae
nye si, bena ele…Ne woɖe Gbɔgbɔ Kɔkɔe la, ɖa le anyigba dzi vɔ la,
hame yɔyrɔe ƒe subɔsubɔ la ayi dzi tẽ, womanya be naneke dzɔ o. Ɖe
mie, ɖe…Ame nenie se esia? [Ƒuƒoƒea gblɔ bena, “Amen.”—Tala.]
Ɖe numa menye nu wɔnuku ŋutɔ oa? Womedze si Gbɔgbɔ Kɔkɔe la
o, eyata womanyae ne Edzo o, ke ɖeko woanɔ edzi yim tẽ nenema
ko. Ne wotre ame mamlɛtɔa nu ɖe Kristo ƒe Ŋutilã me vɔ la, woawo
aganɔ edzi, anɔ agbagba dzem be woakplɔ dzimetrɔla yeyewo va

Egbɔ, elabena womenya nusi Wònye o. Eye woƒe subɔsubɔ yɔyrɔe
la ayi nenema ke ko abe alesi wonɔ ene. Azɔ, ɖewohĩ maƒo ɖe mia
me abe alesi wòƒo ɖe menye o, gake nyagbɔgblɔ wɔnuku aɖee nye
kem. Bena, woawo lanɔ adzɔge ʋĩ, le subɔsubɔ kɔnuwɔwo ɖeɖeko
me, ʋuu menye ɖe woada Gbɔgbɔ Kɔkɔe la ƒu o, elabena womenya
nusi Wònye koŋ o be woatsɔ dze egɔme.
23 Mawu nakpɔ nublanui na mí. Nɔviŋutsu, madi be manɔ agbe le
agbe sia me, eye enye nye didi, ale gbegbe be ne eganye nu suetɔ
kekeake si ve Nɛ ye hã, manyae le nye dzime. Ne anye be mewɔ nane
si Avee la, mate ŋu asee le menye enumake.
24 Keke woava zu, Eƒe anyimanɔmanɔa; nyemedi be manɔ afisia ne
Eyama mele afisia o. Medi boŋ be madzo ɤemaɤi, ɛ,̃ amegã, elabena
Ʋu meganɔ amenuveve zikpui la dzi o. Azu likɔ atu dzudzɔ anɔ
yibɔ. Taʋlila aɖeke maganɔ kɔkɔeƒe afima, si axɔ nya ɖe mía nu o.
Minya be Ŋɔŋlɔ la gblɔ nenema? Kɔkɔeƒe la atu dzudzɔ. Ʋu kui manɔ
amenuveve zikpuia dzi o, ekema enye ʋɔnudɔdrɔ.̃
25 Ne Aƒetɔ alɔ,̃ ana fiẽ aɖewo mí ɤeaɖeɤi le kele sia me la, hena
nyɔnyɔ̃ wɔwɔ la. Meɖoe ɖe tame be, medi be matsɔ Nyaɖeɖefia
ƒe Agbalẽ ma, hena nusɔsrɔ̃ le eŋu, ato Nyaɖeɖefia ƒe Agbale ma
me, ayi.
26 Azɔ, egbe la, menya bena ame geɖewo va, be woado gbe ɖa ɖe
yewo ta. Eye nye dɔwɔƒea nɔ tutu egbe, alo le kwasiɖa sia me. Ke
amea ɖewo va, eye womekpɔ mɔnu wote ŋu do gbe ɖa ɖe wo ta,
le afima o, elabena ɖekakpuiawo ke mɔ, hena ŋkeke ɖeka alo nane
nenema, be woaɖadzudzɔ. Dɔ geɖe fũ li be woawɔ; woa ŋutɔwo ƒe
dɔwo, kpe ɖe agbadɔa me tɔwo nu, kpakple nye yɔyɔ xɔxɔwo le ka nu
kple nusianu. Esia nana ɖeɖi tea ame ŋu kaba. Ke nenem ƒe susua tae.
Menya be ele nam be madzo yi afia ɖe, zi ɖeka aɖe va yi, ahawɔ nusi
to vovo, eye menya be ehiã na, woawo hã. Eyata, woyɔm. Megblɔ
bena, “Mesusu be anye nusi sɔ gbe.” Ke míele gbe do ge ɖa ɖe dɔnɔwo
ta, le ɤeyiɤi kpuia ɖe me.
27 Ke mesusu be míaxlẽ nane le Mawu ƒe Nya la me. Ne miaƒe Biblia
le mia si azɔ la, mina míaʋui le Yesaya ƒe Agbale me. Medi be makpɔ
mi miatsɔ miaƒe Agbalẽ Axlẽe. Maxlẽ…Neganye Nya ɖeka alo eve
míexlẽ hã la, gake, Enye Mawu ƒe Nya Mavɔmavɔ, Makumaku la. Enu
mayi gbeɖe o. Ta 55 lia le Yesaya me, tanya, “Agbexɔxɔ mavɔ la.”

Kuwui, mi ame tsikɔwuiwo katã, miva tsi gbɔ, mi amesiwo ke
si ga mele o; miva, ƒle nu, ne miaɖu; ɛ,̃ miva, ne miadze wein…
notsi menye kple ga alo le asixɔxɔ nu o.

Nukata mie be yewoaxle ga ɖe nusi menye abolo o la ta? eye
miawɔ dɔ ɖe nusi meɖia ƒo o la ta? miɖo tom ko, ekema miaɖu
nu nyui, eye miaƒe luʋɔ ƒe dzeme akɔ ɖe ami ŋu.
Miƒu to anyi, eye miva gbɔnye: mise nu ekema miaƒe luʋɔ anɔ

agbe; mabla nu mavɔ kpli mi, mana Dawid ƒe amenuveve si li
ke la mi.

28 Medi be maƒo nu na mi, le ɤeyiɤi kpuia ɖe ko me, le tanya sia ŋu
be: Menye Kple Ga Alo Kple Asixɔxɔ O.
29 Modzakaɖenu geɖewo li le míaƒe ŋkekeawo me. Nuwo li fũ si
blena amewo yina nusiwo míate ŋu ayɔ be “vivisesewo,” gbɔ eye
woli na amesiame, na ƒewo katã.
30 Ameblenuwo li na sɔhɛwo, egbeŋkeke ɤeɖuɖuwo kple rock-and-
roll ƒe zãɣeɖuƒewo, kpakple ʋugbe siwo le wo si yina kplii. Ke
nusiawo blena ame, abe modzakaɖenu ene.
31 Meka alesi wonyi ɖevia ɖe le aƒe nyui me, kple alesi wofiae
nunyuiwɔwɔ o la; ne ɖevi ma melɔ̃ xɔ Dzidzi yeye ƒe numetoto o la,
rock-and-roll ʋugbewo ahé eƒe susu kasia wònya see ko. Elabena, le
eyama me la, le eyama me wodzi, ŋutilãme gbɔgbɔ aɖe, le dzɔdzɔmea
nu. Eye abosam ƒe ŋusẽ triakɔ ŋutɔ, egbe, ale gbegbe be alé gbɔgbɔ
ma le ɖevi sue ma me.
32 Ke aleke gbegbe wòawɔ na ametsitsi ya, azɔ, amesi gbe Dzidzi
yeye mahã! Elabena, negbe ɖe wò agbe trɔ, eye ètrɔ dzime eye
wodziwò yeye, ɖe Mawu ƒe Fiaɖuƒe la me la, wò dzɔdzɔme akpɔtɔ anɔ
xexeame nuwo yome, meka alesi nènye kɔnyila o, negbe ɖe numa
kpɔ tɔtrɔ le me wò. Nàte ŋu asubɔ anye kɔnyila, gake kokoko la
esia aɖo hehe ŋusẽ ɖe dzi wò, elabena nuvɔm̃e xoxoe sia kple eƒe
nudzodzrowo meku haɖe o.
33 Gake kasia ènya ɖe asi Kristo xɔ fiazikpui le wò dzi me ko la,
numawo magaɖe fu na wò o. Ekpe wui sãsasã.
34 Nyemate ŋu ayɔ ŋutsu la ƒe ŋkɔ o, elabena nyemate ŋu aɖo
ŋku eŋkɔ dzi fifia o, gake ame geɖewo aɖo ŋku dzi le mia dome.
Wogblɔ bena ƒukpoa ɖe li si dzi ŋutsuwo yina, ɖadea xa ɖi, eye
nyɔnuwo ado va, anɔ ha dzim. Eye woƒe hadzidziwo tea ame kpɔ
ŋutɔ, ale be ƒudzimɔzɔla siwo toa afima yina, le tɔdziʋu me la, gena
ɖe ƒukpoa dzi. Eye ale asrafo siwo de xa ɖi lé—léna ƒudzimɔzɔla siawo
yina, ɖawuna. Ke ame ŋkuta aɖe di be yeato afima ayi. Ke ena eƒe
ƒudzimɔzɔlawo blae te ɖe sɔtia ɖe ŋu, eye—eye—eye wotra nu ɖe
nu me nɛ, ale be magate ŋu ado ɤli o; eye—eye wòtsɔ nu tu etɔ
ƒudzimɔzɔlawo ƒe to, bene wogase nu, aɖayi te tɔ ge, aɖo to o. Tete
nyɔnuawo gado va, le ɤe ɖum, kple—kple ɣli, hele ha dzim, eye, oo,
enya se ŋutɔ loo, ale gbegbe eʋli kawo de abi eƒe alɔnu, eye wònɔ aƒa

dom ɖo ɖe ƒudzimɔzɔlaawo be, “Mida seke! Mida seke!” Ke womete
ŋu see o, nu tu to na wo.
35 Ke eku ʋua va ɖo afiaɖe si woatso eƒe, alo, woatu kawo le eƒe
asiwo ŋu, eye wòaɖe nuwo ɖa le woƒe to me. Afimaa, esi wòdze mɔ
dzi yina la, ese ʋugbeƒolaa si ƒo ekemɛ ta boo, ale be esi wògato afima
va yina ake la, wogblɔ nɛ bena, “Oo, mɔzɔla gã, ɖe míagabla wò te
ɖe sɔti la ŋu akea?”
36 Eɖo ŋu bena, “O, míɖe asim mavo. Mese nane si dzeanu wu sã,
ale gbegbe be ema ya magawɔ naneke nam gbeɖe azɔ o.”
37 Nenemae wòle na Kristotɔ si wogbugbɔ gadzi. Wokpɔ nane si
nyo wu rock-and-roll kple xexeame ƒe modzakaɖenuwo sã. Gbɔgbɔ
Kɔkɔe lae ɖea modzaka na wo. Edzeani wu sã, ale gbegbe be xexeame
ku na wo.
38 Ke ne mieyi modzakaɖeƒe kpɔtsɔe sia la, ele be nàɖo ŋku dzi àle
ga ɖe asi sɔgbɔ. Ne ɖekakpuia ɖe kplɔ eƒe ahĩa yi zãɣeɖuƒe siawo kple
ɤeɖuƒe siawo, kple bubuawo la, azã gbogboa ɖe le eƒe kwasiɖa ɖeka
fetu ŋu. Eye ametsitsi siwo dina woƒe vivisesewo le biyanoƒewo, be
woanoe aɖe woƒe kwasiɖa me nuxaxawo ɖa la, ezu dzizizi na wo be
woagblẽ ga sɔgbɔ. Ke nukae wokpɔna le eme? Womekpɔa naneke o
negbe dziveame sɔŋ.
39 Ke ɖo ŋku dzi be, nàva na akɔŋta le eŋu na Mawu gbeɖeka. “Eye
nuvɔ̃ ƒe fetu enye ku.” Màte ŋu awɔ naneke le anyigba dzi afii, kplii
o. Bleziblezi si nye alakpa sɔŋ koe. Ahanono la nuxaxa ko wòadzi ɖe
dzi. Nuvɔ̃ la ku koe wòatsɔ kpe ku. Wò dodokpɔ mamlɛa anye mama
ɖa gbidii tso Mawu gbɔ, Mavɔmavɔtɔe, yi ɖe Dzo Ta la me. Eye mate
ŋu akpɔ viɖea ɖeke o, negbe bubu sɔŋ ko.
40 Ekema ne Mawu va bia wò se be, “Nukaŋuti ègblẽ ga ɖe nusiwo
meɖia kɔ o ŋuti? Nukata èwɔ esia?”
41 Nukae wɔnɛ be ame dina be yeawɔ nene? Wogblẽa nusiwo katã
le wo si, nusi katã ate ŋu awɔ dɔ akpɔ la, atsɔ dze aha, aƒle awu
na nyɔnu tutɔ si wo kpli wozɔna, alo ɖe xexeame nudzodzrowo ƒe
vivisesea ɖe ƒomevi ŋu.
42 Evɔ wona míenya le Biblia me, hekpe mí be míate va Mawu gbɔ,
“Ne míaƒle dzidzɔ Mavɔ kple Agbe Mavɔ, menye kple ga alo kple
asixɔxɔ o.”
43 Nenem nuwo mate ŋu aɖi kɔ na ame o, ke woƒe nuwuwu enye ku
Mavɔ. Ke agblẽ ga si katã nu ƒu nàte aƒo te la, be nànye a—asimesi
xɔŋkɔ gãa ɖe alo modzakaɖela, alo kokoedoamela, alo ɖesiaɖe si èbe
yeanye, alo ɖetugbui xɔŋkɔ, alo ɖesiaɖe si wòanye la. Exɔ asi de ga si
katã nate ŋu aƒo te, be nawɔ numa. Ado awu ɖoatsɔ̃ le awudodo me,
eye—eye awɔ nusiwo xexeame wɔna, esia ko be woaŋẽ tsɔtsrɔ̃ Mavɔ.

44 Mawu gblɔ, azɔ be, “Nukaŋuti?” Aleke wɔ ge míala le Ʋɔnudɔdrɔ̃
Ŋkeke la dzi, ne woava bia mí se be nukaŋuti míewɔ nenema? Ekae
anye míaƒe ŋuɖoɖo? Ekae anye ŋuɖoɖosi anɔ Amerika egbetɔa si, eya
si gblɔna be yewonye Kristotɔ dukɔ? Evɔ wogblẽa ga ɖe whiskey ŋu,
le ƒe ɖeka me, wu ɖe nuɖuɖu ŋu. “Nukaŋuti miegblẽa miaƒe ga ɖe
numawo ƒomevi ŋuti?” Gake la, dziɖuɖu ade mi gaxɔ me, ɖe amlɔkɔe
dɔlla atɔ̃ si ɖewohĩ èɖo ɖa na habɔbɔa ɖe si meɖo ɖe ɖoɖo nu tututu
be wòaxɔ amlɔkɔe o la ta, bene eya natsɔ dɔ dɔgbedelawo ɖe ƒugodo.
Wole nya bia ge mí ase gbeɖeka be, “Nukaŋutie miwɔe ɖo?”
45 Míenye Kristotɔwo ƒe dukɔ, ke wotsɔ ga bilionwo ɖo ɖe amewo le
afima, esi ta míawo míele agbagba dzem be míaƒle woƒe xɔlɔd̃zedze.
Azɔ woƒoe kple asimegbe. Mewɔ yaa kura be Khrushchev gblɔ be,
“Ne Mawu aɖe li la, Eya agakplɔ Eƒe fiasa la me keŋkeŋ ake”.
Dzimaxɔsetɔwo ate ŋu aƒo nu nenema, atsɔ he ŋukpe va mía dzie. Nu
ɖikokoe kae nye si! Eye míele mía ɖokuiwo yɔm be Kristotɔwo.
46 Mawu gblɔ bena, “Miva, ƒle Agbe Mavɔ, menye kple ga o, menye
kple asixɔxɔ o.” Agbe, be míanɔ agbe ɖoɖoɖo, ke míetrɔ megbe Dee
hekpɔ Eŋkume gã koe. Nuka wɔ ge míela le Ŋkeke ma dzi? Aleke nɔ
ge wòala…?
47 Ne Mawu tsɔ nuwo de mía si me be míawɔ, hetsɔ ga na mí, hewɔ
mí dukɔ si nye kesinɔtɔ wu le ɣea te la, ekema Mawu le mía bia
ge ase be nukae míetsɔe wɔe mahã. Nukaŋuti míegblẽ míaƒe ga ɖe
nusiwo meɖia kɔ o la ŋuti? Menye dukɔ la ɖeɖe ko o, ke boŋ ame
ɖeka ɖesiaɖe hã; tso peni dzi, va ɖo dɔlla milionwo dzi, woabia ɖe
ɖesiaɖe ta.
48 Hafi amewo le wo nɔewo wum: mexlẽ nyadzɔdzɔa ɖe eteƒe
medidi o, esi me ɖekakpui eve aɖewo si nɔ dɔ wɔm le adegbesaɖa
aɖe me. Vi atɔ̃ le ɖeka si, ekemɛ ya eve koe le esi. Ke eva hiã be
woaɖe asi le ameɖeka ŋu. Eye ɖekakpuiawo dometɔ si si vi eve le la,
alo amesi si vi atɔ̃ le lae boŋ, kpɔe be dɔ hiã na ye tsɔwu amesi si vi
eve le; eye esi wòyi adedaƒe kpakpli la, eda tu dzime nɛ.
49 Ga, ema ƒomevie nye dukɔ la, ema ƒomevie nye seselelãme, ema
ƒomevie nye gbɔgbɔ si le amewo dzi ɖum.
50 Ekema miate ŋu kpɔ alesi Dzidzi yeye nye nu vevie gbegbe. “Ele
be woagbugbɔwò gadzi.” Ele be wòava me godoo. “Mite va Gbɔnye,
ne miaƒle nu menye kple ga o.”
51 Miate ŋu agblɔ bena, “Ga mele asinye o.” Mèhiã ga aɖeke o.
Wonae femaxe.
52 Mí Amerikatɔwo míelɔña be míaxe fe ɖe nusianu ta. Emae nye
míaƒe adãfianya. “Míaxe fe ɖe nuwo keŋ ta. Ga le mía si.” Míele
dadam ɖe dukɔ bubuwo gbɔ, kple míaƒe dɔlla ga kple nuwo keŋ, du

siwo dahe. Yi afima kpɔɖa, nàkpɔ tsaɖilawo woado ɖe afima, kple
atsɔɖ̃oɖo gã anyakpɔ. Amerikatɔwo kpɔa wo dzi. Nenem nu ma nye
viɖe ƒoɖi didi le Mawu ƒe ŋku me. Ema mate ŋu aƒle nɔƒe na mí le
Dziƒo o. Gake nusianu le Amerika la, ele be míaƒe fe ɖe ta.
53 Heyi nuɖuƒe, ɖaɖu wò fiẽnuɖuɖu. Ke ne mèda ga ɖe kplɔã dzi,
na ɖetugbui subɔla ma o la, ade asi mo toto, evɔ dɔwɔƒe afisi wòle
dɔ wɔm na la xea fe nɛ hafi. Ke anyo na wò wu be gaa nede
alafaɖekaliawo ƒe ewo, alo si awu gɔ̃ hã, ɖe fe si nàxe la dzi. Ne
mèwɔe o la, ɖetugbui subɔla ma akpɔ wò gbɔɖ̃itɔe abe ŋlɔmetɔ
alo ŋɔkula aɖe—aɖe ƒomevi ene. Evɔ, exɔa eƒe ga. Mesusu be enye
vlodoame kple ŋukpe, be woawɔ nenema. Mesusu be ahe ʋɔnudɔdrɔ̃
va dukɔ la dzi. Tsã la, ame ɖɔʋuiwo, teƒe ɖoʋuiwo la, womaɖe mɔ le
numa ŋu o. Gake nua katã va zu gbɔgbɔ gã ɖeka.
54 Meɖo keteke aɖe, nɔ mɔ zɔm. Eye agbatetsɔla aɖe…Melé aɖaka
sue ɖe asi ɖeka me, kple awuɖaka ɖe ekemɛ me, eye nye geƒlɔgoe
le nye axatome, eye menɔ zɔzɔm. Agbatetsɔla la zɔ va, gblɔ bena,
“Maxɔe kpe wòa?”
55 Megblɔ bena, “Oo, ketekea gbɔ le afima ko yim mele, amegã.
Akpe na wò, kaka.” Medidi de, oo, abɔkuiglui blaetɔ̃ o.
56 Egblɔ bena, “Matsɔe,” ale wòxɔ nu sue la ɖe ta, hezɔ yi.
57 Enyo, esime wòva ɖo la, mesusu be ɖewohĩ me…Menya be
woxea fe nɛ, gake ɖeko manae a—manae dɔlla afa. Kloe la nye
agbawo nɔ, esi me, anɔ abe, míagblɔ be, minuti ɖeka ko; teƒe si didi
anɔ abe agbadɔ sia ƒe seƒe ko, hafi wòɖo ketekea gbɔ. Mege ɖe ketekea
me, gbã, eye mebɔbɔ do asi ɖa hekɔe. Metsɔ dɔlla afa nɛ.

Ebena, “Tɔ te gbɔ!”
Megblɔ bena, “Nukae, amegã?”
Ebena, “Akpete etɔẽ mekɔ kpe wò!”
Megblɔ be, “Ɛ,̃ amegã, nenemae. Nukae, nukae wògblẽ?”

58 Ebena, “Nye fetu suetɔ wu si mexɔna ɖe akpete ɖeka ta enye
penivi blaeve vɔ atɔ.̃ Egasusɔ penivi blaeve vɔ atɔ̃ nànam.”

Mikpɔea, emae nye Amerikanuwɔna, ele be woaxe fe ɖe
nusianu ta.
59 Ne èle ʋu kum eye hege dze ʋẽ me, eye èkpɔ amea ɖe be wòahee
do goe na ye la. Anyo na wò wu be nadzra ɖo na fetutu, elabena
wole fe ka ge na wò ɖe eta. Ne ʋugbegblehela ɖe va he wò do goe
la, aka agbadroƒe geɖewo ƒe fe na wò. Eye ne agbledela aɖe, ɖe eƒe
agblemeʋu do goe la, zi asieke ɖe ewo dzi la, eya agavɔɖ̃i wu.
60 Ele be nàxe fe ɖe nusianu si wowɔ na wò la ta. Nusianu ko la “Xe
fe! Ga! Xe fe! Ga!”

61 Gake kpɔ ʋẽ goglo wu si me nuvɔ̃ hewò de ɖa! Amekae ate ŋu
aɖe wò tso nuvɔ̃ ƒe ʋẽ la me? Gake Mawu ɖe wò tso nuvɔ̃ ƒe ʋẽ la me,
menye kple ga o, menye kple asixɔxɔ o, le esime amea ɖeke meli ate
ŋu aɖe wò do goe o.
62 Ne fe si èxe na ʋugbegblehela mexɔasi o la, natsi ʋẽ la me. Ele
be ga nanɔ asi wò alo natsi ʋẽ me.
63 Ke ʋẽ dzɔvɔ̃ kekeake si me ège dze la, eyae nye esi me abosam tsɔ
wò ƒu gbe ɖo, nuvɔ̃ kple dzimaxɔse ƒe ʋẽ la. Mawu alɔ̃ faa ahe wò do
goe, menye kple ga o, menye kple ho o. Ke hafi miemlɔ anyi ɖe ʋẽ la
me, hele mimlim le nuvɔ̃ me, eye miedo ɣli Nɛ gɔ̃ hã o.
64 Ne ʋugbegblehela va ɖo la, enuenu la ɖe woɖiɖia kɔsɔkɔsɔ gãa
ɖe ɖe ʋẽ la me, eye wotsɔe sãna ɖe akpoxɔgakpo alo nu bubua ɖe
ŋu, eye woadze etotro. Eye ʋua ƒe ŋusẽ ato ehehe, eye mɔãwo ato dɔ
wɔwɔ, eye woahe wò ado goe.
65 Esime Mawu kpɔ wò le nuvɔ̃ ƒe ʋẽ me, hese alesi èle ɣli dom
Nɛ la, Eɖiɖi kɔsɔkɔsɔ aɖe ɖa si wosã ɖe Kalvaria, Mawu ƒe lɔlɔ,̃ eye
Wòatsɔe ku ɖe wò dzi ŋu, hetsɔ Gbɔgbɔ Kɔkɔe ƒe Ŋusẽ ɖo afima, be
wòato ehehe. Ke fetu aɖeke mele ŋu nàxe wò. Gake hã míegamlɔ anyi
ɖe ʋẽ la me elabena míate ŋu axe fea kple míaƒe kotokumega o. Mí
Amerikatɔwo míesusui be míate ŋu axe fea kple míaƒe kotokumega,
gake miate ŋui kura o. Eli menye kple ga alo kple asixɔxɔ o. Mate ŋu
axe fe ɖe ta le hame o. Yesu xe fe ɖe ta le Kalvaria. Gake Ele ŋu kpem
na amewo. Wole Edim le mɔ si dzro wo la nu. Mawu ta mɔa ɖe daɖi
na wò be Nàxɔe, ke Eli femaxee ne nàlɔ̃ axɔ Esia ko.
66 Enuenu la, ne woɖe wò do goe tso ʋẽ aɖe me la, nàxɔ abi keŋ, ele
be nàyi ɖe, dɔyɔƒe. Eye hafi woade asi dɔ wɔwɔ na wò la, hafi woawɔ
nane la, woabia be, “Amekae le fea xe ge? Nenye be míatɔ abiawo
ɖe, ne míakɔ ami ɖe eme, ado abui na wò be—be míadoe na wò tsitre
ʋu ƒe aɖi xɔxɔ ŋu ɖe, dedienɔnɔgadzɔdzɔ ka ƒomevie le asiwò?” Hafi
woawɔ nane la, ele be ga nanɔ asitsɔƒe.
67 Gake esime mía Aƒetɔ sã Eƒe lɔlɔ̃ kɔsɔkɔsɔ ɖe wò dzi ŋu, hehe wò
do goe tso nuvɔ̃ ƒe ʋẽ goglo la me la, Eyɔ dɔ dzi gbagbã ɖesiaɖe, eɖe
nuvɔ̃ la katã ɖa. Eye wotsɔ fexegbalẽ la ƒu gbe ɖe nuŋlɔbetsiaƒu la
me, be womagaɖo ŋku edzi tsi tre ɖe ŋuwò akpɔ gbeɖe o. “Miva,
menye kple ga alo kple asixɔxɔ o.” Meka alesi wode abi ŋuwò o
la, alesi wogbã wò gudugudu o la, aleke wò ƒome wɔ, alo nusi
nèwɔ o la, fexegbalẽa ɖeke mele ŋu o. Eyɔa dɔ dziveamewo, ɖea wò
blanuilélewo katã ɖa. “Wode abi eŋu ɖe míaƒe dzidadawo ta, woƒoe
ɖe míaƒe sedzimawɔmawɔ ta; míaƒe ŋutifafa ƒe tohehe la le Eyama
dzi; eye to Eƒe kabiwo me woyɔ dɔ mí.” Ye katã nye femaxe.

68 Eye míegbe Exɔxɔ, elabena esi gbɔgbɔ gbegblẽ ɖu mía dzi la tae.
Dukɔa ɖe ƒe gbɔgbɔ ɖu mía dzi, xexeame ƒe gbɔgbɔ, le esia teƒe be
Mawu ƒe Gbɔgbɔ, Gbɔgbɔ Kɔkɔe naɖu mía dzi, si ke akplɔ mí eye
ahafia mɔ mí yi ɖe Nyateƒewo katã gbɔ, awɔ Biblia wòanɔ nenema.
69 Ɣeaɖeɣi va yi, menɔ nu ƒom na dzimaxɔsetɔa ɖe. Egblɔ bena,
“Bu eŋuti kpɔ, Am. Branham. Le agbe fukpekpe siawo katã me, ke
nu ɖeka si li na mí, be míekpɔ ɖeɖe la, nye Yudatɔwo ƒe nuŋɔŋlɔ
xoxo aɖewo ko.”
70 “Oo,” megblɔ bena, “amegã, ɖewohĩ ema koe le wò ya asiwò,
gake nane le nyea asinye wu ema. Amesi ŋlɔ Nua la ƒe Gbɔgbɔ le
asinye, esi ke ɖo kpe Nua dzi hewɔ Nua be wòle nenema, ŋugbedodo
ɖesiaɖe.” Menya alesi wòatsɔ ema o.
71 Mikpɔea, ele be miava aƒlee menye kple ga o, aƒlee menye kple
asixɔxɔ o. Mexɔ hoa ɖeke o. Eli femaxee na “amesiame si lɔ̃ la, neva.”
Mawu ɖe wò tso ʋe la me.
72 Ele abe ŋutsu si nɔ agbo si woyɔna be Nyui la nu ene. Ege ɖe
ʋẽ goglo me, tso keke dadaa ƒe dɔme, le nusia me be abosam na
eƒe afɔwo ku te. Nusi katã ŋu wònɔ agbe ɖo be wòanɔ nu biam le
amesiwo to afima yina la si. Ke esi wònɔ anyi ɖe agbo la nu ŋdi ma
la, ekpɔ mawunyagblɔla pentekostetɔ eve wogbɔna. Biɛeve kui ɖeka
hã mele wo dometɔa ɖeke si o, elabena egblɔ bena, “Klosalo mele
asinye o.” Ke biɛeve enye klosaloga sɔetɔ kekeake. “Klosalo kple sika
mele asinye o.”
73 Mesusui be ŋutsu la asusu nane alea tɔgbe. “Megahiã be mado
nye agba ɖa o.” Ɖewohĩ enɔ agbagba dzem be yeabɔ ga si asu na ye.
Exɔ ƒe blaene, ke ate ŋu anye be enɔ agbagba dzem be yeabɔ ga si
asu, be dɔyɔlawo nawɔ tɔɖeŋuti eve na ye, si ŋu yeatɔ ɖo, elabena,
eya la, eƒe afɔkpodzie nye afisi wògbɔdzɔ le. Eye ɖewohĩ la enye
dzizizi nɛ be wòakpɔ ga, ɖe asitsɔƒe, hafi ko dɔyɔlawo ate ŋu ado
alɔe. Eye kakaɖedzitɔe la mehiã be wòado agba ɖe mawunyagblɔla
pentekostetɔ siawo siwo si naneke mele o la gbɔ o. Mɔnukpɔkpɔ
la, woawo tɔ…gasesẽ ŋutɔ, be wòate ŋu akpɔ peni hã tso asimesi
mawo gbɔ.
74 Ke esi wòkpɔ woƒe ŋku me gãa la! Ɖeka, nye ɖekakpui le sɔhɛ me
ŋutɔŋutɔ; ke evelia, nye ametsitsi si ƒe mo lé ayi; esime Yohanes…
esime Petro kple Yohanes zɔ ɖo agbo la nu. Ekpɔ nane le sɔhɛ ŋutsu
ma me. Eyae nye be, eƒe loglo la to vie wu alesi dze. Le ayileléwo
kple fukpekpe geɖe, le alesi Galilea ƒe ŋudɔ dzatsɛ ɖu tɔƒodela xoxoe
la ƒe mo te la, ekpɔ bena “dzidzɔ manyagblɔ, si ŋutikɔkɔe yɔ fũ la li.”
Ekpɔ nane si wɔ abe eya to vovo vie wu.

75 Minyaa, nane li kuɖe Kristosubɔsubɔ ŋu, si wɔna be amewo
ƒe kpɔkpɔme toa vovo. Woawoe nye amesiwo nyakpɔ wu le xexea
katã me.

Ke edo eƒe agba la ɖa hegaɖee ɖa kaba.
76 Eye apostolo Petro, esi nye tsitsitɔ la, gblɔ bena, “Klosalo kple
sika mele asinye o.” Le gbɔgblɔ bubu me la, “Nyemate ŋu akpe ɖe ŋu
wò kple naneke, be naƒle kpotiwo o. Klosalo kple sika mele asinye
o, gake nusi le asinye la!” Ede Amesi si ɖeɖekpɔkpɔ ƒe anyitsi kple
dzidzɔ wein le gbɔ ɖayi ƒlee. Ɖeko wògbɔ, tso Pentekoste, anɔ ŋkeke
eve alo etɔ̃ do ŋgɔ, afisie nane dzɔ le.
77 Eye ɖekakpui la xlɔ̃ sesiẽ kple “amen” gãa ɖe ƒu dzi, hetrɔ kpɔ
eƒe ŋku me.
78 Nukae dzɔ? Nublanuikpɔkpɔ ƒe kɔsɔkɔsɔ ma, dɔmetɔtrɔ tso
Eyama gbɔ amesi gblɔ bena, “Nye dɔme trɔna ɖe dɔlélawo ŋu la,”
nenem Gbɔgbɔ ma kee xɔ tɔƒodela tsitsi la ƒe dzi me. Egblɔ bena, “Na
nusi nye ga la, ɖeke mele asinye o, gake nane le asinye si axɔ ɖe eteƒe
zigbɔ zi million. Nusi le asinye la!”
79 Azɔ miɖo ŋku dzi be, Petro nye Yudatɔ, eye gae wolɔña, le woƒe
dzɔdzɔme me nu, gake Yudatɔ sia ya trɔ dzi me. Menye, “Nusi le
asinye la, madzrae nawò o.”
80 Ke boŋ, “Nusi le asinye la, mana wò! Nusi le asinye! Peni ɖeka
hã mele nye kotoku me o. Nyemate ŋu aƒle abolo mlimli ɖeka o.
Nyemate ŋu aƒle naneke o. Penivi ɖeka hã mele asinye o. Gake ne
nàte ŋu axɔe la, nusi le asinye la, mana wò elabena ɖe wonam.”
Numae míehiã. “Nusi le asinye la, matsɔe na wò.”

“Nukae le asi wò, amegã?”
81 “Meyi Eyama si dzrana nyinotsi kple anyitsi, ke menye le asixɔxɔ
nu o la gbɔ. Mana Esia wò. Fea ɖeke meli nàxe nam ɖe Eta o. Ne àlɔ̃
Axɔe la, mana wò. Menye amesi ado asi ɖe ŋu o, ke boŋ amesiwo
ana faa.”
82 Elabena, “Faa miexɔ, miawo hã mina faa.” Nenemae eƒe Aƒetɔ ƒe
dɔdɔ la gblɔ, ŋkeke etɔ̃ ko doŋgɔ. “Miheyi ɖe xexe la me katã, miɖe
gbe ƒã Nyanyui la. Amesi ke xɔe se eye wonyrɔẽ la woaxɔ ɖe agbe;
ke amesi ke mexɔe se o la woabu fɔe. Dzesi siawo lakplɔ amesiwo
xɔe se la ɖo: Le Nye Ŋkɔ me woanya gbɔgbɔ vɔw̃o ado goe; woaƒo
nu kple aɖe yeyewo; ne wono nu wuamewo hã, mele wo si ge o;
ne wolé dawo kple asi la, mawɔ naneke wo o. Faa miexɔ, miawo hã
mina faa.” Yudatɔ ma kpɔ liɖɔɖɔ. [Nɔviŋutsu Branham ƒo nyagblɔti
dzi zi ene—Tala.]

83 Nusi hiã mí le Amerika enye tɔtrɔ, tso Gbɔgbɔ Kɔkɔe la me be
wòaxɔ míaƒe subɔsubɔ kɔnua ɖewo ƒe teƒe. “Faa miexɔ, miawo hã
mina faa.”
84 “Nusi le asinye la, mana wò: Le Yesu Kristo Nazaret tɔ la ƒe Ŋkɔ
me, tsi tre nazɔ”; xɔse le Wɔla ƒe Ŋkɔ tsimatɔe ma dzi! Mewɔ nuku be
edzo yi le kpo tim hele dzodzom, le Mawu kafum o!
85 Oo, minyaa nu dzeani lae nye be, enɔ afima ɖewohĩ anɔ ƒe blaene,
nɔ agbagba dzem be yeakpɔ ga sɔgbɔ aƒle kpotiwo, gake mete ŋui o.
Ke le teƒe si tututu meɖo ŋu ɖe eŋu kura le o, eye le ɤeyiɤi si meɖo
ŋu ɖe eŋu o la, tso ame numanɔsitɔwo gbɔ, siwo ŋu meɖo ŋu ɖo o la,
exɔ nusi dim wòle. Dzi dzɔm be Mawu wɔnɛ nenema.
86 Eye le amesiwo woyɔna be mimlila kɔkɔewo, ƒe hatsotsoa suea
ɖe me gbeɖeka zãme la, mekpɔ nusi dim mele, nusi ga mate ŋu aƒle o.
Le ame manyagbalẽwo, madesukuwo, siwo do awu abe amedahewo
ene ƒe hatsotsoa ɖe me, Ameyibɔwo, wonye tsɔ dze egɔme, afima le
dɔwɔƒexɔ xoxoe si trɔ zu nu bubu me, le anyigba la, mekpɔ asixɔxɔ,
adzagba; esime amegã ɖeɖi ma kpɔ nye ŋku me, hegblɔ bena, “Ɖe
èxɔ Gbɔgbɔ Kɔkɔe tso esime nèxɔ sea?” Oo, Enye nane si menɔ didim.
Nyemeɖo ŋu ɖe eŋu be makpɔ Esia le amemawo dome o, gake nusi
le hiãyem la le wo si.
87 Le U.N. egbe la, womalɔ̃ axɔ nusi le mía si o, gake eyae nye
nusi hiã wo. Khrushchev, kple ame mamlɛawo katã, wohiã Kristo,
le Gbɔgbɔ Kɔkɔe ƒe ame nyɔnyrɔ̃ me. Esia atrɔ woƒe nɔnɔme. Ana be
amesiwo, nye ketɔwo, woazu nɔviwo. Aɖe ŋukeklẽ, kple ŋlɔmiwɔwɔ
kpakple dzrehehe ɖa keŋ; eye wòatsɔ lɔlɔ̃ kple dzidzɔ, kple ŋutifafa,
dɔmenyonyo kple nublanuikpɔkpɔ ɖo eteƒe.
88 Ɛ,̃ teƒe si meɖo ŋu ɖe eŋu le o la, nàkpɔ nusi dim nèle la le
ɤeaɖewoɤi.
89 Nukae Israelviwo ate ŋu atsɔ na ɖe (Egipte ƒe aboyonuwo katã
ta) esime ʋu nɔ kɔkɔm le woƒe nuyiwo ŋu, eye woƒe aɖe do ɖe xexe le
nu me mahã? Woate ŋu atsɔ sika si katã woha le Egyptetɔwo si ana,
ɖe tsi fafɛ vehlo ɖeka ta. Woƒe kplɔlawo kplɔ wo le gbeadzi tso tsiʋe
gbɔ yi tsiʋe gbɔ, tso tsidowo gbɔ yi tsidzɔƒewo, gake wo katã me ƒu.
90 Kasia edo ɖe afima, si menye kple ga alo kple asixɔxɔ o! Gbe la
ƒo nu na nyagblɔɖila la bena, “Ƒo nu na agakpe la,” nu ƒuƒuitɔ wu le
gbeadzi la, nusi metsɔ ɖe tsi gbɔ kura o wu la. Tete woƒe tsikɔwuame
la nu tso, si menye kple ga alo kple asixɔxɔ o. “Ƒo nu na agakpe la.”
Menye xe fe na agakpe la o, ke boŋ “ƒo nu na agakpe la.”
91 Eganye Agakpe la le zã sia me. Enye Agakpe le kuɖiɖinyigba
dzi. Ne èle mɔ zɔm to kuɖiɖinyigba ma dzi la, ƒo nu na Agakpe la.
Mehiã be nàxe fe Nɛ o; ƒo nu Nɛ ko. Ke Eyae nye xɔname si li tegbe le

xaxaɣiwo me. Ne èle dɔ lem la, ƒo nu na Agakpe la. Ne nuvɔ-̃dɔ lé wò
la, ƒo nu na Agakpe la. Ne ɖeɖi te ŋu wò la, ƒo nu na Agakpe la.
92 Mikpɔea, edze sigbe nusi anɔ afisiafi ene…Edze sigbe, ne tsi mele
balia me le tsidzɔƒe suewo nɔƒe o la, ekema tsia ɖeke hã manɔ to la
dzi, le agakpea gbɔ o. Mawu wɔa nuwo trama tso nusi ame susuna
la gbɔ. Agakpe lae, nye teƒe ƒuƒuitɔ wu si le gbeadzi, gake Eya gblɔ
bena, “Ƒo nu na Agakpe la.”
93 Egbe la, woble amewo ale gbegbe. Wosusu be ne wote ŋu yi
ɖaxlẽ woƒe gbedodoɖawo, hexe fe na fada aɖe be nedo gbe suea
ɖewo ɖa ɖe yewo ta ko la, esia xe fe aɖe wo le me. Ne wotu hame
gã aɖe le teƒea ɖe, eye amea ɖe sinye kesinɔtɔ na ga wotui, heyi
dzi le agbe nɔm le fieŋufeŋui me, hekpɔ ame bubu wòdo gbe ɖa
ɖe ta ko la, esusu be nuae ma. Mawu mele wò ga ƒoɖi ma dim o.
[Nɔviŋutsu Branham ƒo nyagblɔti dzi zi etɔ—̃Tala.] Nusi katã dim
Wòle lae nye wò ɖokuitsɔtsɔna kple wò agbe si aƒo nu Nɛ. Mawu na
wò ga, megagblẽe ɖe nusiwo meɖia kɔ o la ŋuti o. Zãe ɖe nusiwo ɖia
kɔ la ŋuti. Gake bene nàkpɔ kɔɖiɖi vavã la, mele ekpɔ ge o vaseɖe
esime èƒo nu na Agakpe la.
94 Enana tsi siwo nana agbe la tsrana, menye le ga ta alo le asixɔxɔ ta
o. Eye wono, eye woƒe kposɔwo hã no, eye wo viwo hã no, ke eganye
tsivudo si kpɔtɔ le sisim le gbeadzi.
95 Ke nenemae Wònye na Agakpe la egbe hã, si le kuɖiɖinyigba dzi,
na dukɔ si le tsɔtsrɔm̃ la. “Amesiame si xɔ Edzi se la matsrɔ̃ o, ke boŋ
akpɔ Agbe Mavɔ.”
96 Mide dzesii. Zã sia zã la, mehiã be woayi ɖadi abolo o. Woƒe
abolo dzana na wo, le zã sia zã me, yeye.
97 Míeyina egbe be mía ɖadi abolo mlimli ɖeka. Nenye be ènye
nubiala, eye èzɔ tso afii ɖo fiase me, hegblɔ bena, “Mele abolo mlimli
ɖeka dim.”
98 Amea agblɔ bena, “Tsɔ ga fiam, gbã, peni blaeve vɔ atɔ.̃ Ele be
maxɔ peni blaeve vɔ atɔ̃ ɖe abolo mlimli sia ta.”
99 Ke nukae nye ma su asiwò ne èxɔ esia? Esia kplɔ mí tra le fli me
vie, gake lu ƒe ɖetsomeawo ƒe gblɔetɔ kekeake enye ma exɔ. Woɖe
ame—amenyinuwo katã ɖa le eme, tsakitsi la katã, hetsɔ na hawo.
Wonya amawɔ si lé tsakitsi la ƒoƒu, eye wosrae, hetsɔ wɔ abolo mlimli,
si zi geɖe la, wowɔ kple asi ƒoɖi, makɔmakɔwo. Mikpɔ nusi miekpɔna,
ɤeaɖewoɤi, le miaƒe abolo me la ɖa, ɖa lãlɛwo, kple nu makɔmakɔwo,
nublaŋe lãlɛwo, kple nu ɖesiaɖe ƒomevi siwo va dzena ɖe abolomeƒe
mawo. Nuvɔw̃ɔlawo amesiwo lɔ dɔ, kple nu ɖesiaɖe hã, blua asi ɖe
eme. Ne èkpɔ ewɔƒe la, màlɔ̃ be yeaɖui gɔ̃ hã o. Ke, hã, ne mèxe wò
ga peni blaeve vɔ atɔ̃ la o la maxɔe o.

100 Ke Mawu nyina wo zã sia zã, kple abolo si Mawudɔlawo ƒe asiwo
wɔ; ke menye kple ga o, menye kple asixɔxɔ o. Eye, egbe la, abolo
ma ɖɔli Kristo, gbɔgbɔme ƒe Agbe, si tso Dziƒo va, hetsɔ Eƒe Agbe
ɖo anyi la.
101 Ke Mawu naa Eviawo, numetoto yeye, gbesiagbe. Miɖo ŋku dzi
be, ne wogble aboloa ɖi ŋu ke ɖe dzi la, enyunyɔña.
102 Miase amea ɖe aƒo nu kuɖe ŋu be, “Enyo, mexɔ…Magblɔe
na mi. Menye Lutherantɔ. Menye Presbyteriantɔ, Baptistetɔ. Menye
Pentekostetɔ,” ema nye abolo mlimli xoxo si wowɔ kple asi ko. Numa
katã ko wònye, eƒoɖi, eye amegbetɔ ƒe asie wɔe.
103 Gake ne miese ɖaseɖiɖi ƒe numetoto, yeye be, “Ŋdi sia, le
gbedodoɖa me la, Gbɔgbɔ Kɔkɔe nyrɔ̃ nye luʋɔ yeyee la,” oo,
nɔviŋutsu, ema nye Mawudɔlawo ƒe Nuɖuɖu. Enyia wo gbesiagbe,
yeyee, tso Dziƒo.

Yayra tsidzadza hiã mí.
Menuvetsi hlẽ ƒoxlã mí,
Ke hã dɔ tsidzadza ɖa.

104 Oo, ɛ,̃ dɔe ɖa tso Dziƒo, yeyee, Aƒetɔ, Kristo Agbe Bolo la. Da Esia
ɖe nye dzi me, eye nàna madzɔ dzi le Eƒe Amegbɔnɔnɔ dzeani la ŋu.
105 Kakaɖedzitɔe, wonye akpedalawo. Woda akpe. Ke ŋutsu ɖesiaɖe
alo nyɔnu ɖesiaɖe si wodzi tso Mawu ƒe Gbɔgbɔ me, eye wòxɔ Gbɔgbɔ
Kɔkɔe la, anye akpedala ɖaa. Meka nusi adzɔ o la, àda akpe.
106 Ele abe, ɖekakpui sue, ŋkuagbãtɔ si wodzi le to aɖe dzi, Benny
sue la ene. Esime wòxɔ ɤleti enyi lɔƒo la, esí do ɖe eƒe ŋkuwo dzi.
Edzilawo da ahe. Wonɔ agbe le tsunyigba togbea ɖe ŋu. Ke wonya
dɔwɔwɔname mawo ƒe ɖe ate ŋu ada gbe le Benny sue la ƒe ŋkuwo
ŋu, alebe wòakpɔ nu. Etsi zu ɖekakpui xɔ ƒe wuieve azɔ. Nuɖuɖu
kple lã ƒlega ko edzilawo ate ŋu akpɔ le ƒe bliboa me. Womate ŋu
axe dɔwɔwɔ fe o.
107 Kɔa metɔwo katã, ƒoƒu, kpɔa alesi Benny sue la nɔa etem kpɔ
be yeafe dze kple ɖevi suewo le dogbadzi, kple ŋkugbagbã. Mete ŋu
kpɔa nusi wɔm wòle o. Eƒe nu wɔ nublanui na wo. Eye amesiame, le
ƒe ma me, ɖe agblemenuku via ɖe daɖi. Woku kutri nɔ ŋdɔgbe hewɔ
vie tsɔwu. Eye esi wodzra agblemenukuawo le keleme la, wotsɔ gaa
kɔkɔ Benny sue de keteke me, hekplɔe yi dɔkita gbɔ.
108 Dɔwɔwɔ la dze edzi nyuie. Ke esi wògbɔ la, kɔa metɔwo katã
bɔ ɖi hafi Benny sue do go le keteke me. Eƒe ŋku sueawo, dzi kɔ
henɔ dzo dam. Esi wòkpɔ ameawo ƒe ŋku me la, ede asi ɤli dodo me
hewó avi.

109 Ʋumemegãwo dometɔ ɖeka biae bena, “Vinye, fe nenie nèxe ɖe
dɔ si wowɔ na wò la ta?”
110 Eɖo ŋu be, “Amegãnye, nyemenya fe neni amesiawo xe ɖe ta o.
Gake dzi le dzɔyem ŋutɔ be mekpɔ wo, amesiwo xe fea ƒe ŋku me.”
111 Seselelãme mae nɔa mía me. Nyemenya fe nenie Mawu xe ɖe Eta
o. Menya be nyuitɔ kekeake si le Esi lae Wònam, Eƒe Vi la. Gake meda
akpe manyagblɔ ɖe gbɔgbɔme nukpɔkpɔ sia ta, be mate ŋu akpɔ Eƒe
ŋku me ahanyae be Eku ɖe tanye. Nyemenya Eŋuti fe nenie Wòxe
ɖe ta o. Mɔnua ɖeke meli be míabu akɔŋta le eŋu o. Asixɔxɔ la kpe
ŋutɔ. Nyemate ŋu agblɔ na mi alesi wòle o. Gake meda akpe ɖe ta.
Menye akpedala, bena, esime menye ŋkuagbãtɔ tsã la, azɔ mate ŋu
akpɔ nu.
112 Meda akpe gbesigbe Mayo Brothers gblɔ nam be nye ɤeyiɤi de
la, wònye dɔkitawo gblɔ nam be nyemagate ŋu anɔ agbe o, anɔ ƒe
blaeve vɔ atɔ̃ esi, gake mele agbe egbe. Nyemenya fe nenie Mawu xe
ɖe ta o, gake meda akpe be mele agbe.
113 Tsã la menye nuvɔw̃ɔla, le nuvɔ̃ ƒe babla me, kpakple dziveame,
nɔ vɔṽɔm̃ na ku. Gake, egbe la, ku enye nye dziɖuɖu. Aleluya! Ɖeko
eya nate ŋu akplɔm yi Amesi melɔña la ƒe Ŋku me, be nye ŋkuwo
nakpɔ Eŋku me. Etrɔ nua, to dɔwɔwɔname dzi, Exɔ nye dzi hewɔe
yeye. Menya be nane dzɔ ɖe dzinye.
114 Le nyadzɔdzɔgbalẽa ɖe me le kele si va yi me, le Minnesota la,
eva me be ɖekakpui suea ɖe tsɔ eƒe gasɔ yi Kwasiɖa suku ŋdi aɖe, le
hamea ɖe me. Ɖekakpui bubu hã le woƒe gbɔa me, si Kwasiɖa suku
meɖi nyaa ɖeke na o, ekplɔ eƒe ahiãvi eye woyi sno dzi ɖiɖi-rrr wɔƒe.
Ke ŋutsu la nye ŋutsu tsitsi, ale wòva ɖo afisi sno fla le hedze anyi.
Eɖu fewu le ɖekakpui sue la ŋu gbemagbe ŋdi esime wòto wòva yina,
gblɔ na eƒe ahiãvi la, bena, “Ema nye wɔtsomitɔwo ƒe hatsotso aɖe
si yina ɖe sɔleme.” Ke esime wòge dze sno ʋẽ la me la, eƒe ahiãvi la
netsɔ ɖe egbɔ o. Eya mekpena o ta; ete ŋu do le me. Ke esime wòva
do hetsɔ eƒe abɔwo ɖo sno kpe dzi la, afɔwo ku ɖe eŋu, eye wòku ɖe
sno kpe la ŋu daɖi.
115 Eƒe ahiãvi la dze agbagba do asi ɖa nɛ, gake ye ŋutɔ le kpekpem
akpa, sno la le ŋeŋem le ete. Ŋutsua do ɤli ɖo ɖee be, “He yi megbe!
He yi megbe! Nava ge dze me, eye mía kple evea míava nyrɔ.̃” Edo
ɤli, efa avi, ke naneke meli axɔ nɛ o.
116 Le ɤeyiɤia ɖe megbe, tso togbea dzi la, ɖekakpui sue aɖe ekem
le gasɔ sue aɖe, kum gbɔna, etsɔ eƒe Biblia de axatome. Ese ɤlidodo
ɖaa, tete wògaku gasɔ sue la sesiẽ ɖedzi. Etsɔ eƒe Biblia da ɖe anyigbã,
heʋu du lia sno la dzi. Eta kple eƒe ƒodo sue la, kple awu nyui siwo
wòdo, vaseɖe esime wòdo asi ɖa lé ŋutsua ƒe asiwo, eye wòhee

megbemegbee heyi dzi, vaseɖe esime wòɖee do goe le sno ʋẽ la
me. Ale wòsi du yi ɖayɔ ʋua ɖe vɛ. Woyɔ dɔnɔkɔʋu vɛ eye wokɔe
yi dɔyɔƒe.
117 Esime wòxe fea na dɔnɔkɔʋua vɔ, hexe fe na dɔkitawo ɖe abui
siwo wodo nɛ ɖe tsitrenudɔ ta kple amegbɔkpɔkpɔwo katã ta vɔ la,
ete ɖe ɖekakpui sue la ŋu. Egblɔ nɛ bena, “Vinye, fe nenie menyi
le ŋuwò?”

Eɖo ŋu be, “Naneke o.”
118 Egblɔ bena, “Menyi nye agbe ƒe fe le ŋuwò.” Mibu eŋuti kpɔ. Ga
mate ŋu aƒlee o. Eƒe agbe ye.
119 Nenemae wòdze be míase le mía ɖokuiwo me ɖo ɖe Mawu gbɔ.
Menye be míatsɔ nane aƒle míaƒe dodoleme mɔ la o; ke boŋ míenyi
míaƒe agbe ƒe fe le Mawu ŋu, elabena míenɔ kukum henɔ nyɔnyrɔm̃
ɖe nuvɔ̃ ʋẽ goglo la me. Mawu do Eƒe asi ɖa hetsyɔ awu ʋlaya nam.

Menyrɔ̃ ɖe nuvɔ̃ me ʋĩ,
Tso go fafɛ la gbɔ,
Nuvɔ̃ ɖi tsi nye dzi ŋu,
Menyrɔ̃ ɖe gogloƒe;
Kasia ƒu la ƒ’Aƒetɔ
Se nye nublanuigbe,
Edo asi ɖa heɖem,
Ekɔm ɖe dzi.

120 Menyi nye agbe ƒe fe le Eŋu. Ènyi wò agbe ƒe fe le Eŋu. Ènyi wò
agbe ƒe fe le Eŋu, be nàsubɔ Eyama; menye be atsɔe ana, anɔ yiyim
anɔ adegbe ƒom le miaƒe kɔmahatsɔŋkɔ ŋu o; menye be woanɔ yiyim
anɔ nya hem ɖe ame bubuwo ŋu o; ke boŋ be adi be woasubɔ aɖe
ame bubuwo, ahakplɔ wo va Aƒetɔ Yesu Kristo ƒe sidzedze gbɔ.
121 Vi bubu la. Be matsɔ wu enu la, magblɔ esia. Esime wògblẽ eƒe
nu nyuiwo katã vɔ, siwo nye fofoa tɔ la, kple agbe vlo nɔnɔ, eye
wòtrɔ gbɔna aƒe la…Hakpo me wòmlɔna, eye wòva ɖo eɖokui me.
Eye wògblɔ be, “Agbate subɔla nenie, le fofonye si, siwo kpɔ nu ɖu
susɔ mahã, ke nyea mele afii le kukum, ɖe dɔwuame ta.” Nukae adzɔ
nenye ɖe wògblɔ be, “Mebia ɖokuinye se be ɖe ga le asinye la maxe
fe na papa (ɖe nusiwo megblẽ yakatɔe) taa?” Gake enya fofoa ƒe
dzɔdzɔme, eye wògblɔ be, “Matsi tre ayi fofonye gbɔ.”
122 Fofoa megblɔ kpɔ be, “Lala vie gbɔ, vinye! Nye ga ègbugbɔ vɛ
nam?” Gbeɖe. Meka ga nɛ ɖe eƒe nuvɔw̃o ta o. Dzi dzɔe be etrɔ gbɔ.
Dzi dzɔe be egbɔ va eɖokui me, elabena viae wònye. Ye ŋutɔ viae.
Dzi dzɔe be ele eƒe mɔ dzi gbɔna aƒe. Azɔ, mede nuvɔ̃ dzi nɛ o, gake
dzi dzɔe esime wògbɔ va eɖokui me hegblɔ bena, “Mewɔ nuvɔ̃ le nye
Mawu, kple fofonye ƒe ŋku me. Matso ayi egbɔ.”

123 Ke esime eya kpɔe, le didiƒe ɖaa la, eʋu du yi ɖatui hegbugbɔ
nu nɛ. Eye wògblɔ bena, “Miwu nyivi dami la,” menye kple ga o.
“Mitsɔ awu ʋlaya nyuitɔ wu vɛ,” menye kple ga o. “Mitsɔ asigɛ la
vɛ,” menye kple ga o, “midee asi ŋu nɛ. Mina míaɖu nu, ano nu, eye
míakpɔ dzidzɔ, elabena vinye sia la ebu tsã ke azɔ míegakpɔe. Eku
kpɔ, ke egale agbe ake. Mina míakpɔ dzidzɔ ɖe eŋu.”
124 Magblɔ nya sia dzro xɔñyewo, be matsɔ wu enu. Nu ɖeka pɛ si
ɖia kɔ na ame la, nu ɖeka si li nye nu vavã la, nu ɖeka si li nye nu
nyui la, womate ŋu aƒlee kple ga o. Wonye Mawu ƒe nunana siwo li
femaxee, le Yesu Kristo me: ɖeɖekpɔkpɔ na luʋɔ; dzidzɔ. Miva ɖu nu,
ne miaɖi ƒo.

Nukata miawo miebe yewoaxlẽ ga ɖe nusi menye abolo o la
ta? eye miawɔ dɔ ɖe nusi meɖina ƒo o la ta? miɖo tom ko,
ekema miaɖu…nu nyui, eye miaƒe luʋɔ ƒe dzeme akɔ ɖe ami
ŋu.
Miƒu towo anyi, eye miva gbɔ nye: mise nu ekema miaƒe

luʋɔ anɔ agbe; Nye mabla nu mavɔ kpli mi, mana Dawid ƒe
amenuveve si li ke la mi.

125 Nusiwo katã nɔa nyi ɖaa, nusiwo katã nyo, nusiwo katã vivina,
nusiwo katã le Mavɔ la, wonye nusiwo li femaxee, eye womebia wò
naneke ɖe eta o. Le Agbalẽ ŋɔŋlɔ sia ƒe nuwuwu la, Wogblɔ bena,
“Amesiame si lɔ̃ la, neva no Tsi tso Agbetsi vudo la me, femaxee,”
menye kple ga o, menye kple asixɔxɔ o. Nukaŋutie miele ga gblẽm
ɖe nusi meɖia kɔ o la ta, eye mieɖe asi le nu vavã siwo ɖia kɔ, siwo
li femaxe la, ŋu wodzo le miagbɔ?

Mina míado gbe ɖa.
126 Esime miele ɖoɖoezizi me le gbedodoɖa me la, ɖe amea ɖe, le
xɔ sia me, ŋdi sia, nye amesiwo meno tsi tso Vudo ma me o, eye
xexeame ƒe didiwo gale miaƒe agbe me, eye miele didim be miaɖɔli
teƒe si mieno nu le, ŋdi sia, alo nusi ŋu migblẽ ga ɖoa? Ɖe nèdi be
yeava ƒle nu le Mawu gbɔa, (menye kple ga o, menye kple asixɔxɔ
o), anyitsi kple notsi, wein ƒe dzidzɔkpɔkpɔwo? Ɖe nàlɔ̃ ado wò asi
ɖe dzi, agblɔ bena, “Ɖo ŋku dzinye, Nɔviŋutsu Branham, ne èle gbe
dom ɖa”? Mawu nayra wò, amegã. Mawu nayra wò, amegã. Mawu
nayra wò, nɔvinyɔnu. Ɖe ame bubu gali agblɔ be, “Ɖo ŋku dzinye,
Nɔviŋutsu Branham, ne èle gbe dom ɖa”?
127 Mi sɔhɛwo aɖewo hã, ɛ ̃ ɖe, mi amesiwo gblẽ miaƒe nu nyuiwo
keŋ. Ga—ga—gaƒoƒo siwo katã mia dada wɔ le gbedodoɖa me ɖe mia
ta la, kple papa hã, nufiafia siwo katã wona mi, gake hã mietrɔ ɖa le
eŋu, yi ɖaɖo to abosam ƒe dalidoname. Azɔ xexeame ƒe ʋugbewo le
mia dzrom, xexeamenuwo. Ke mieva mia ɖokuiwo me, sigbe vi bubu

si le hakpo me la ene. Ɖe nàlɔ̃ ado asi ɖe dzia, nɔvinyɔnu, nɔviŋutsu,
agblɔ be, “Mawu, ɖo ŋku dzinye. Trɔm va ɖo ɖokuinye me, ŋdi sia,
na mava Fofo la ƒe me”? Maxe fea ɖeke ɖe eta o. Ele mɔ kpɔm nawò.
Meka nusi èwɔ o, “Ne wò nuvɔw̃o gabia abe nyagadzi ene hã, woafu
abe sno ene; ne wobia abe aɖabɛ ene la, woafu abe ɖetifu ene.” Ɖe
amesiwo le Mawume ƒe Anyinɔnɔ me la, lado asi ɖe dzia?
128 Amesiwo le dɔ lem eye wole hiã me, siwo agblɔ bena, “Me—
mege ɖe ʋe gogloa ɖe me. Satana wɔ—wɔ vɔm̃. Ekpli bɔm hedo
dɔm, alo nane. Medi, ŋdi sia bena, Mawu ƒe xɔse kɔsɔkɔsɔ la naɖiɖi
ɖe nye dzi me, ne wòahem do go tso ʋe sia me, abe ŋutsu si le
agbo si woyɔna be Nyui la nu.” Mido asiwo ɖe dzi. Mawu nayra,
mia dometɔ ɖesiaɖe.
129 Aƒetɔ, metsɔ wo vɛ na Wò, le gaƒoƒo sia me, amesiwo do woƒe
asiwo ɖe dzi, hena woƒe nuvɔw̃o ƒe keke la. Wòenye Mawu, eye Mawu
ɖeɖeko. Le teƒe si wonɔ anyi ɖo fifia la, afimae Nèƒo nu na wo le.
Afimae Nèƒo nya ɖe wo nu le be woda vo, afisi Nya la kpɔ Eƒe nɔƒe
le, eye Gbɔgbɔ Kɔkɔe la de asi nu ƒoƒo me, gblɔ bena, “Mida vo. Mitrɔ,
gbugbɔ yi Mawu Fofo la gbɔ.” Eyata wodo asiwo ɖe dzi, tsɔ le fiafiam
bena yewodi be yewoado le anyigba dzi ƒe hakpo sia me, agbugbɔ va
Fofo la ƒe me, afisi nuwo le fũ, afisi mele na wo be woatsɔ naneke
vɛ o. Abe alesi hakpala la gblɔe ɖe teƒe be, “Nyemetsɔ naneke ɖe asi
vɛ o, ɖeko meku ɖe Wò atitsoga la ŋu.” Na be woava, blewu, kple
bɔbɔenyenye, ne woaxɔ nyaƒoɖamenu, eye woaɖe asi le woƒe agbewo
ŋu ana. Eye Wò nàtsɔ awu ʋlaya nyuitɔ kekeake; kple asigɛ vɛ, ado
ɖe woƒe asiwo; eye nanyi wo kple Alẽvi si wowu la ƒe Mana. Na neva
me dzro, Aƒetɔ.
130 Amesiwo le dɔ lem eye wole fu kpem hã li. Wole hiã me. Satana
tutu wo de doa ɖe me, ɖikekea ɖeke mele me o be, ga meli woawɔ dɔ
na wo o. Ɖikekea ɖeke mele me o, ɖewohĩ, womate ŋu awɔ dɔ na wo
dometɔ geɖewo o. Ɖewohĩ dɔyɔla mate ŋu aɖe kuxia ɖa o, ne ga sɔgbɔ
gale esi hã. Gake Wòe nye Mawu. Ale mele gbe dom ɖa le ɤeyiɤi sia
tututu me, le Gbɔgbɔ Kɔkɔe ƒe amisisi si li fifia la te, be Nayɔ dɔ wo
dometɔ ɖesiaɖe. Na woahaya, tso ta me yi afɔ gɔme, kekeŋ.
131 Ne woli dzidzɔ mele wo me o; woƒe ɖeɖekpɔkpɔ la, womegate
ŋu dzi dzɔm le Eŋu o. Abe alesi Dawid gblɔe, le blema ene bena,
“Gaɖɔ nye ɖeɖekpɔkpɔ ƒe dzidzɔ ɖo nam.” Na be woakpɔ dzidzɔ
kple dzɔgbenyui, ɖe woƒe blanuiléle kple ɖeɖiteameŋu teƒe, elabena
Wòenye Agakpe le kuɖiɖinyigba dzi. Wòenye sitsoƒe le ahom tuɤi. Ne
abosam tsɔ dɔlele ɖesiaɖe ƒu wo heda wo aŋutrɔ̃ bibiwo la, Wòenye
sitsoƒe le ahom tuɤi. Na wòava eme nenema, egbe sia, Mawu, elabena
míebiae le Yesu ƒe Ŋkɔ me. Amen.



20 NYA SI WOGBLƆ LA

Gbe vivi bɔkɔ Yesu tsɔ le ame yɔm,
Ele nye kpli wò, siã yɔm;
Togbɔ be míewɔ vɔ̃ hã, Atsɔe ke mí,
Atsɔe ke nye kpli wò siaa.
Va aƒe…

132 Azɔ ne miedi be, miava adze klo ɖe nyagblɔkpea gbɔ la, míate
ŋu ado gbe ɖa ɖe mia ta, asi ami na mi, alo nusianu si míate ŋu awɔ
ko. Miedo dzaa na mi.

…nute, va aƒe;
Gbe vivi, bɔkɔ, Yesu tsɔ le ame yɔm,
Nuvɔ,̃ Wɔla léé, va aƒe!

133 Mielɔ̃ Eyama? Teddy, ɖe nàte ŋu aƒo, “Melɔ̃ Nɛ, Melɔ̃ Nɛ labe
Etrem lɔlɔ.̃” Ète ŋu ake ɖe ŋua?
134 Mina míadzi hena Eƒe ŋutikɔkɔe, hena ɤeyiɤi via ɖe ko, hafi
míatrɔ ɖoɖo na subɔsubɔ la. Esia nye subɔsubɔ. Gbedasi la do go.
Edzɔ dzi nam be Miexɔe. Medo gbe ɖa be Newɔ nyuie na mi, elabena
Egbɔgblɔ wɔ nyui nye hã. Medo gbe ɖa be gbɔgbɔɖameme ɖeka ma
si wonam, metsɔ Gblɔe na mi la, be mia Xɔe le gbɔgbɔɖameme ɖeka
ma si me Wòɖoe ɖa le. Aƒetɔ Nayrae le miaƒe dzi me. Esɔ gbe.

Melɔ̃ Nɛ,
Azɔ mimiã miaƒe ŋkuwo dzaa ko, esime míanɔ ha la dzim. Míado

asiwo ɖe dzi.
Melɔ̃ Nɛ
Labe Etrem lɔlɔ̃
Exe nye ɖeɖekpɔkpɔ fe
Le Kalvaria ti ŋu.

135 Azɔ mina míabɔbɔ míaƒe tawo, adzii le gbe me. [Nɔviŋutsu
Branham to dzidzi ɖe gbe me Melɔ̃ Nɛ—Tala.] Mielɔ̃ Nɛa? Ɖe Menye
nu vavã le miaƒe dzi me oa? Ɖe nane meku ɖe Eyama ŋu, si nye nu
vavã ŋutɔ oa? Melɔ̃ Nɛ elabena Etrem lɔlɔ,̃ eɖiɖi Agbekɛ la ɖem tso
Kalvaria, hetsɔ Esia ku nye dzi.
136 Migaŋlɔe be o, Nɔviŋutsu Drummond le mawunya gblɔ ge na
mí zã sia me, sinye kɔminiɔ̃ ƒe zã. Ne mielɔña Aƒetɔ la, ekem miva
ɖu kɔminiɔ̃ kpli mí. Ne Aƒetɔ lɔ̃ la, manɔ afisia kpli mi. Nɔviŋutsu
Tony Zabel tóyɔvie ma; Nɔviŋutsu Thom si tso Afrika; evia la, enye
ɖekakpui nyuia ɖe; ame ɖɔʋui vavã, Kristotɔ like, mawunyagblɔla
nyuie sue aɖe.

Labe Etrem lɔlɔ̃
Exe nye ɖeɖekpɔkpɔ fe
Le Kalvaria ti ŋu.

137 Esime míebɔbɔ míaƒe tawo azɔ, eye saŋku la le edzi yim la.
138 Aƒetɔ Yesu, míele dzadzram ɖo be míage ɖe subɔsubɔ bubu me,
Aƒetɔ. Míeda akpe na Wò ɖe Gbɔgbɔ Kɔkɔe si ƒo nu na míaƒe dziwo la
ta. Eye míele dzidzɔ kpɔm, Aƒetɔ, bena Nèwɔ nusia na mí. Ke na be
Wò Nya la nagatrɔ yi Gbɔwò ƒuƒlu o, ke boŋ be Wòawɔ nusi ta Wodɔe
ɖa la. Na be Wòatsi mí katã míaƒe dzi me, ne míanyae be nusiwo
katã nye nu vavãtɔwo kple nusiwo katã nɔa anyi ɖaa la Mawu gbɔ
wotsona, menye kple ga o, menye kple asixɔxɔ o. Nukaŋutie míanɔ
ʋiʋlim ɖe nuwo ta, eye míewɔe agbe-kple-ku ƒe nya, evɔ ɖe nusiwo
gblẽna la ta? Na be míaʋli geɖe awu, Aƒetɔ, ɖe nusiwo megblẽna o la
ta, esiwo ŋu womedoa asi ɖo o. Woxe fea faa, eye wokpe mí vɛ be,
“Amesiame si lɔ̃ la, neva.”
139 Yra subɔsubɔ sia ƒe dziyiyi. Na wòava me dzro, Aƒetɔ. Eye nado
go kpli mí le zã sia me. Yra nyɔnyrɔ̃ subɔsubɔ la. Na be tsidzadza
gã nava me. Na be nenem me, siwo wonyrɔ̃ le Wò ŋutɔ Viwo lɔlɔã,
Aƒetɔ Yesu ƒe Ŋkɔ me la, na ne woayɔ fũ kple Gbɔgbɔ Kɔkɔe la. Na be
amesiawo, do asi ɖe dzi, hena dzimetrɔtrɔ, tso yewo ƒe nuvɔw̃o me la,
ŋdi sia, na be woazɔ va, age ɖe nyɔnyrɔ̃ ƒe awu me, be woaɖo tsiʋe la
me, ahaɖe fia xexeame bena wotsɔ woƒe nuvɔw̃o ke wo. Eyata wole
nyɔnyrɔ̃ xɔm, ale be woaɖe wo ɖa le agbalẽ la me. Na be wòava me
dzro, Aƒetɔ.
140 Nɔ anyi kple Nɔviŋutsu Drummond zã sia ne ele gbedasia tsɔm
vɛ na mí, yeye tso Fiazikpui la gbɔ. Tsɔ Gbɔgbɔ Kɔkɔe la si ami nɛ.
Eye nanɔ anyi kpli mí esime míanɔ kɔminiɔ̃ la xɔm. Na míaƒe dziwo
nanɔ kɔkɔe anɔ dzadzɛ, na be nu tovoa ɖeke naganɔ mía me o. Na be
Yesu ƒe Ʋu naklɔ mía ŋu tso nuvɔw̃o katã me. Na be neva me dzro,
Aƒetɔ. Ɖe dɔléle ɖa le mía dome, eye nana dzidzɔ kple ŋutifafa mí.
Míebia esia to Yesu Kristo dzi. Amen.

Melɔ…̃
141 Mielɔ̃ Nɛa? Azɔ mido asiwo ɖe dzi Nɛ.

Melɔ̃ Nɛ
La-…

Azɔ do asi ɖa nàna asi amea ɖe si le wò axa dzi.
…etrem…

(Russell, Melɔ̃ Nɛ. Ne meku egbe hã, melɔ̃ Nɛ.)
Exɔm ƒle…

Ele teƒe, do asi ɖe wò axa dzi be nana asi amea ɖe.
…ɖeɖekpɔkpɔ
Le Kalvari…

Esɔ gbe, Nɔviŋutsu Neville, kple nya si le esi. Esɔ gbe. 

